
Власы седеют, 
и никакия уды не владеют. 
От пиянства младый стар бывает, 
и никто в пиянице младости не познает. 

но Пиянъство вскоре младому старость наводит, 
а младость от телеси велми отводит. •* «* об-
В пиянъстве телесная дела обновляются, 
а душевная дела от пиянъства погубляются. 
Пиянъство велию пагубу души наводит, 

115 онамо" огнь и муку вечную приводит. 
Душевная дела к богу присвояют 
и в высоту скоро к содетелю своему лехко 

возлетают, 
А телесныя дела снизу отяхчаваютъся 
и прехождению мытарств зло люте душу 

омавчавают, 
120 До ада низводят 

и в темныя места душю вводят. 
На праведнем суде осудятся 
и в руце немилостивым бесом предадятся. 
И мы, братие, поревнуем от пиянъства отстати 

125 и к небурному пристанищу, к содетелю своему 
пристати. 

От телесных дел отбегати, * #' 
от слабостей и протчих вещей убегати, 
А к душевным делам притекати, 
к церковному пению почасту приникати, 

130 К прочим же милость творити, 
как бы себе вне чертога не затворити. 
Милостыню неимущим по силе подавати 
и тем от себе огнь и муки вечныя избывати. 
Пиянъство вводит в вечную муку, от пиянъства богатии 

нищетою поступиша, 
135 а многолетний мнози скоро умроша. 

Пиянъство князем землю пустошит. 
Пиянством вся злая дела совершаютъся, 
а благия дела потребляются, 
и ум и мысль теряетъся. 

но Пиянъство отлучит мужа от жены, а жену к чюжему 
мужу г 

Пиянъство ногам болезнь творит, руки дрожат 
зрак очима погубляется. 

Пиянство к церкви не пущает, 
богу молитися и книгу чести не дает, 
пиянство нехристианъстей смерти придает. 

145 И в вечный огнь вводит 
и до ада низводит. 
Пианъство красоту из лица выводит 
и смрадно и гнусно сотворяет. л. s; об. 
Пиянство брани устрояет 

150 и дратися повелевает. 
Пианство боловству поучает 

" Так в ркп. • Так в ркп. 


